
Kua manatu a mautolu ke mailoga mo e fakaaue 
kia lautolu oti ne tukumoeulu ke talaga e 
fakatokatokaaga gahua nai. Oue tulou kia Sisilia 
Talagi ke he haana matagahua fakaliliu ke he 
Vagahau Niue, Moira Enetama mo e Faahi Gahua 
Taoga Niue ke he omoiaga he tau aga mo e mahani 
fakamotu. Oue tulou ke he tau Fono takitaki maaga 
ne fakamaopoopo e tau tagata he maaga ke 
fakakite manatu, ti pihia foki ke he Fakatufono mo 
e tau hukui mai he tau matakau ne toka ha lautolu a 
tau gahuaaga ke omoi ke he matagahua nai.

Mailogaaga ha lautolu 
ne lagomatai

Fakatufono Niue

Fakaalofa lahi atu,

Kua fiafia lahi au ke tukuatu e pepa 
Fakatokatokaaga Gahua ma e Puipuiaga he Mafola 
ha Niue (2025 – 2029). Ko e pepa nai ne tānaki ai 
e tau fakaholoaga ke puipui aki e tau mena kua tū 
uho ke he ha tautolu a tau momoui. Feaki, leveki, 
puipui e Anoiha ha Niue.

Ko Niue ko e makauho tokiofa ha tautolu he atu 
Polenesia, ti ko e ha tautolu a fatuakiloto ke 
leveki mo e puipui ha talu tau tagata, motu katoa, 
tāoga, tau fakavēaga he moui he tagata Niue, 
mahani fakamotu, moui tapuaki, mo e tau koloa he 
tufugatia he kelekele mo e tofia, ke hoko atu ke he 
taha hau mo e taha hau. Ko e Fakatokatokaaaga 
gahua nai, ke fakafelau atu ke he tau paleko mo e 
tau mena ka fakafehagai lahi mo e tau momoui. Ti 
hanai kua fakatoka e tau fakaholoaga ke mailoga 
mo e taute e tautolu ke mau amanaki a Niue ke he 
tau mena tutupu a anoiha.

Ko e tohi Fakatokatokaaga Gahua ma e Tūaga 
Haohao Mafola ha Niue to falanaki mo e gahuahua 
i lalo hifo he Tohi Fakatokatokaaga Gahua ha Niue 
2016 – 2026. To nakai taumaleku e fakatilaaga he 
fakaholoaga gahua, ke fakatūmua e levekiaga ke 
haohao mafola e tau tagata nofomau mo lautolu ne 
ahiahi mai ke he motu, leveki puipui e tau kaina mo 
e tau koloa motu, mo e takatakai motu. Ko e mena 
uho lahi ke takele e tagata nofomotu mo lautolu 
ne ahiahi mai ke he motu he kaina kua tokamafola 
mo e levekiaga kua mauokafua, ti ko e takitakiaga 
haia he tohi Fakatokatokaaga Gahua ma e Tūaga 
Haohao Mafola ha Niue ka foli ki ai e kitekiteaga 
mamao ia ki mua.

Fakamatalaaga  
he Palemia 

Ko e tau 2018, ne fakamooli matalima tohi he 
tau takitaki he Matakau he Tau Takitaki he tau 
Motu Pasifika e maveheaga, i Boe, hagaao ke 
he Fakatokatokaaga Gahua ma e Tūaga Haohao 
Mafola he atu Pafisika (Boe Declaration on 
Regional Security) mo e taliaaga ke igatia e tau 
motu mo e haitia ha lautolu a tau Fakatokatokaaga 
Gahua ke auloa e malolō he Fakatokatokaaga ma e 
Tūaga Haohao Mafola he atu Pasifika. Ko e mena ia 
kua fiafia lahi au ke tukuatu e tau fakatokatokaaga 
gahua a Niue ke lata mo e Maveheaga ia.

Kua hoko mai tuai a Niue ke he mafegahala 50 tau 
tali mai he fakatufono Pule Fakamotu a Niue ka 
e tumau e fakafetuiaga mo Niu Silani, ati kua liu 
onoono ke he alito he tūaga he mafola he kaina 
ko Niue. Ko e mena ia kua eke e Fakatokatokaaga 
Gahua nai ke fakamanatu e tau mena tutupu he 
vahāloa he hala ne omai ai mo e vala he fenoga ne 
toe i mua.

Fakaaue lahi oue tulou,

Hon. Dalton Tagelagi 
Prime Minister of Niue

Ko e ha ne taute ai e 
Fakatokatokaaga Gahua ma e 
Tūaga Haohao Mafola ha Niue
Ko e maamaaga ha tautolu ke he tūaga haohao 
mafola he motu ne fakamanatu mai he ha tautolu 
a tau momoui he tutupu hake he motu, tau tāoga 
he motu, tau tagata Niue, vagahau Niue, tūaga he 
tagata Niue, tau pulotu fakamotu, mo e tau aga mo 
e mahani fakamotu. Ko e kitekiteaga ki mua ma e 
tūaga haohao mafola, ke logona hifo he tau tagata 
e moui nofo milino, ainei mo anoiha. To nakai 
fakatikai e tautolu e mailogaaga ha ko e uka he 
tau fakafehagaiaga kua paleko mai ke he haohao 
mafola he motu ti pihia ke he atu Pasifika Lanu 
Moana, ti ko e Fakatokatokaaga Gahua ma e Tūaga 
Haohao Mafola ha Niue (ko e Fakatokatokaaga) ko 
e puhala ke fakatupu mo e leveki e tau mena kua 
fakauho aki e ha tautolu a tau momoui he motu.

Kaeke ke onoono atu ke he motu katoa, tau 
tagata, mahani fakamotu mo e moana puke lahi, 
kua kitia e loga he tau mena kua paleko mai ke 
he tūaga haohao mafola he motu. Kua fitā e tupu 
loga e tau mena ia he magaaho nai, ka e haia falu 
ne fa e puna hake fakatekiteki i halafualagi. Ko 
e Fakatokatokaaga gahua nai, ko e fakaholoaga 
ke fakamalolō mo e puipui a tautolu mai he tau 
mena fakamatakutaku kua paleko mai he magaaho 
nai mo e falu ka hohoko mai ke he motu he tau 
magaaho i mua.

Ko e falanakiaga ke he talagaaga he pepa nai, kua 
fakamanatu mai e taliaaga ke kaufakalataha e tau 
motu he atu Pasifika, ko e fakailoaaga ne talia ki 
ai i Boe, ko e tau Amaamanakiaga ke Atihake e tau 
Gahua Moui Totolo, mo e Fakatokatokaaga Gahua 
he atu Pasifika Lanu Moana ke hoko atu ke he tau 
2050. 

Hohoko mai fēfē ke he 
mafegahala nai
Ko e tau manatu fakakite mai he tokologa ati maeke 
ke haitia ai e Fakatokatokatokaaga Gahua nai mai ia 
lautolu oti he motu; ko e tau matakau he tau gahua 
fakamaaga, tau takitaki maaga, matakau he tau 
mamatua fifine, matakau he atuhau he tau fuata, 
tau lotu, matakau he tau pisinisi, tau matakau 
taute pisinisi he fakatufono, tau faahi gahua he 
fakatufono, mo e tau ekepule.

Ko e Fakatokatokatokaaga Gahua nai ne kua 
fakafelau mo e tau fakaholoaga gahua he 
magaaho nai, ti nakai gahua tū tokotaha a ia. Ko 
e Fakatokatokaaga nai kua maluia i lalo hifo he 
tohi Fakatokatokaaga Gahua ha Niue mo e haana 
tau pou malolō ka tapiki ki ai e tau Fakaholoaga 
Atihake he motu mo e falu fakatokatokaaga gahua 
foki he fakatufono, ne kua lata ke totou fakalataha 

mo e tau tohi gahua he tau matakau tuga e Tau 
Fakaholoaga Gahua he tau Maaga, takitaha.

Ko e fakatilaaga ki mua
Ko e pepa Fakatokatokaaga Gahua to takitaki ha 
tautolu a tau matagahua ma e haohao mafola he 
motu ke he lima tau i mua. Ko e tau matagahua ne 
fakakite he Fakaholoaga (laupepa numela 30) kua 
fakatūmua e tau matagahua he fakatufono, ko e 
magaaho ka eke ai e tau matagahua ia, mo e ko ia 
ka fakaholo e gahua. Kua taute pauaki e tau mena 
nai ke mauokafua e haohao mafola a Niue mo e 
tau puipuiaga, kia tupuolaola e uku monuina mo e 
fakatumau e taofiaga he tau momoui he motu. Ko e 
tau matagahua to eke mo takitakiaga fakamua ato 
fakavakavaka he tau matagahua kehekehe.

Ko e pepa Fakatokatokaaga Gahua nai ko e tohi 
fakagahuahua ti fakahakohako tumau kaeke 
kua lata. To fakamalōlō ke lata tonu mo e tau 
amaamanakiaga ka fakahihiga ki ai, ke hoko 
atu ke he tau 2029 to liu onoono ke he tau 
fakaholoaga ka liu ke hakahaka ke fakafoou e tohi 
Fakatokatokaaga Gahua ha Niue he tau 2026.  

Fakafetuiaga ha tautolu i Niue 
mo Niu Silani 
Ko Niue ko e Fakatufono pule-fakamotu ka e tumau 
e fakafetuiaga mo Niu Silani - ko e fakafetuiaga 
pauaki kua fakavē ke he tau maveheaga ne kua 
talia ki ai he Fakatufono-tohi fakavē (aofia ai e 
fakatokaaga ke lagomatai ke he tau puhala uku 
monuina mo e fakagahuahuaaga he tau puhala 
gahua) mo e tau falanakiaga.

Ha ha i ai e maamaaga he tau fakatufono ne ua ke 
he tau poakiaga he Fakatufono-tohi fakavē; ko e 
tau mena kua lago ki luga he tau fakatufono ne ua. 
Fakamahao ke he fakafetuiaga kua talia ki ai mai he 
Fakatufono-tohi Fakavē kua pauaki ke he levekiaga 
mo e puipuiaga a Niue. Kua lago ki luga ia Niu Silani 
ke leveki e mafola ha Niue, mui mai he mahani 
fepulegaaki mo Niue. Kua eke e Fakatufono-tohi 
Fakavē mo falanakiaga ke takitaki aki e tau puhala 
leveki mo e puipui. Kua tua foki ke he tau takitaki 
ke fefakatonutonuaki tumau ke fakafelau mo 
e tau vahega paleko kehekehe ne aofia ai e tau 
puhala leveki mo e puipui fakamotu mai tigahau, 
mo e tau paleko foou ha ne puna hake fakatekiteki 
tuga e levekiaga ke he tau puhala moua tupe, 
tau levekiaga malōlō tino, tau mena tutupu mai 
he hikihikiaga he matagi, tāoga Niue (tau tagata, 
tau tufuga, aga mo e tau mahani fakamotu mo e 
vagahau Niue) mo e puipuiaga he moui olaola he 
tagata Niue.Avatele

To tolu e matapatu paleko ne kitia ke lutu mo e fakamatakutaku 
e tūaga haohao mafola he kautū. Ko e tau paleko nai to fakaholo 
e tau gahua i lalo hifo he tolu e pou malolō: Onoono hifo ki Niue, 
Onoono atu ki Fafo ha Niue, mo e Onoonoaga ki mua a Anoiha.

Ko e hikihikiaga he matagi, ko 
e taha na mena lahi kua paleko 
fano ke fakatauhele e tau 
haohao mafola he tau tagata 
he atu Pasifika. I Niue nai, ko e 
taha mena ke fakatupetupe ka 
tupu mai ha ko e hikihikiaga he 
matagi, ko e fio matima mo e 
takiva he vai inu i lalo he fonua 
mo e fakatolomaki ki mua e loga 
he tau lekua he motu ha ko e tau 
matagi malolō. Ko e tau mena 
nai ke nonofo hekepē fano e tau 
tagata, tupetupe foki e tokologa 
mo e loga foki he tau tupe ka 
fakamole he Fakatufono to moua 
taha mitaki. Kua lago foki ke he 
motu ke foli ke he matakai kua 
fakatoka ke fakaaoga fakalahi 
e malolō hila ne tavili mai he tau 
koloa he tufugatia.

To lauia kelea a tautolu kaeke 
kua fai mena ka tupu, po ke nakai 
maeke ke fakaaoga, e Uaafo 
Sir Robert Rex (i Alofi) mo e, 
Malē vakalele Hanana, ha ko e 
ha tautolu ni a matutakiaga lau 
koloa a ia mo e tau motu i fafo. 
Kia eketaha mo e tukumoeulu e 
ke lagaki hake e tau tūtuaga he 
faahi gahua malolō hila, faahi 
gahua vai, mo e faahi gahua 
moua mo e fakafano fekau, ke 
taute mafiti kaeke kua fai lekua, 
ma e nonofo mafola he tau 
tagata.

Ko e kitiaaga he magaaho nai 
kua loga e mena ke fakatupetupe 
e moui he tagata, aofia ai e tau 
gagao nakai pikitia, tau gagao 
pikitia ne fakalagalaga he 
hikihikiaga he matagi, ha tatalu 
ka lofia oti e lalolagi he tau 
magaaho i mua, mo e totemaka 
e tau kai he magaaho fai lekua 
tupu fakaofo, po ke fai lekua ke 
he utafanoaga he tau koloa kai. 
Nakai noa foki mo e mailoga e 
aoga lahi ke leveki e tau malolō 
tino mo e moui olaola he tau 
tagata oti ha tautolu.

1 
Hikihikiaga he matagi mo 
e tūaga haohao mafola he 

takatakai motu.

2 
Tau koloa lalahi ha 
ko e atihakeaga he 

motu.

3 
Tau Malolō tino mo e 

levekiaga tūhohoko he 
tau mena kai.

Ko e tau paleko kua fakalava mai ke 
he tūaga haohao mafola he motu



Tau mena fakamatakutaku mo 
e tau paleko ne kua hā hā ainei  

Kaeke ke onoono hifo ki Niue, ko e falu a mena ka 
fakatupetupe e nonofo haohao mafola ha tautolu, 
he motu, ko e kū he tupe, tuga e tau mena tutupu ke 
he tau puhala fakahū tupe he tau motu kehe mo e 
liu ke gahua ke moua tupe he mole atu e magahala 
he gagao COVID-19. Ko e fakaatukehe ke he tau 
tupe kua lauia foki ha ko e tote hifo fakahaga he 
puke tagata, mo e tote hifo foki he tau ekegahua. 
Taha mena foki kua lauia e tau tagata he magahala 
nai ha kua nakai iloa kua kaiha he falu tagata e tau 
tupe haana he pepa tupe, Haia foki e tau lekua 
he tau lotokaina, tuga e fakamamahi tagata po 
ke fakaaoga he tau tulaki kona, mo e hagahaga 
kelea he tau mena nai ke he mafola he tau maaga. 
Haia ne fae utatua foki e tuahā ke he tau mahani 
kolokolovao he moana pukelahi aofia ai e futi ika 
pulenoa mo e futi ika kaihā he tau maaga moana 
moua monuina a Niue (EEZ).

Kaeke ke onoono atu ki fafo i Niue, kua mailoga 
foki e tautolu e fekehekeheaki he tau motu lalahi 
ne takai e moana Pasifika. Nakai noa mo e lauia 
a tautolu kaeke kua fai lekua ti tauhele atu ke he 
utafanoaga he tau koloa mo e tau uka he tau koloa 
mai fafo. Kua fitā e kitia e tau motu ha ne fae lali 
ke fai talahauaga ke he tau mena he tau atumotu 
ti pihia ke he lalolagi katoa, mo e fetoko atu ke he 
tau matafakatufono he tau atumotu po ke lalolagi 

katoa, ne fa falanaki a tautolu ki ai, ne ke lauia foki a 
tautolu ha ko e malolō faka-politika he tau motu na.

Kaeke ke onoono atu ki mua, kua mailoga foki e 
tautolu e loga he tau vahega paleko kua gutugutu 
mai kia tautolu, kia mau amanaki a tautolu ke 
fakafelau mo e tau paleko ia to hoko mai ke he 
motu. Ko e tau mena nai ne kua aofia ai e tau mahani 
kolokolovao he tau matakau kua kau auloa he tau 
motu takitaha, ko e tau mahani kolokoloavao he tau 
puhala fakapuloa he initanete, ti pihia mo e mahani 
agahala kaihā tupe ke he tau puhala fakameā he tau 
tupe moua hala galo, fakatupeaga he tau matakau 
fakamatakutaku tagata mo e fakatupeaga he tau 
koloa tau po ke tau koloa keli tagata.

Falu mena fakatupetupe ne paleko mai ke he motu 
tote nai mo e kua aofia ai foki e: puletonu ke he tau 
vala kelekele, tūaga puipui mafola he tau malolō 
tino, mauokafua he tau puhala uku monuina, haitia 
ke he tau lotomatala he kau gahua he Fakatufono, 
tokogahoa he puke tagata, tau tagata omai mo e ō 
fenoga, tūaga puipui mafola he tau kala he motu mo 
e tūaga haohao mafola he tau mena momoui oti he 
motu. Kia mailoga fakalahi e tautolu e tau mena na i 
luga ka taute e tau fakaholoaga ke totoko atu ke he 
tau paleko oti.

Tau lekua ha ko e  
tau tupe moua

Tau agahala ne  
tupu mai he tau  

fekau utafano he 
pulagi likoliko

Tau agahala ne  
tupu mai he tau 
matakau gahua 

kolokolovao auloa  
he tau motu.

Tau lekua magafaoa 
faka-kaina

Tau lekua  
he Tofia

Tau agahala  
ne tupu mai ha  
ko e tau tupe

Tau lekua ha ko e 
fakafetuiaga mo e  

tau motu i fafo

Limu Pools

Tau fakaholoaga gahua ka taute Ko e Fakatokatokaaga gahua ne tolu e pou malolō. To fakamaama 
mo e fakakite e tau vahega paleko ka fakafehagai mo Niue mo e 
tau pulega ke totoko atu ki ai. 1) Onoono hifo ki Niue: Tau paleko 
ka lauia e motu ko Niue. 2) Onoono atu ki fafo ha Niue: Tau paleko 
ne tupu i fafo ha Niue ka e liga to lauia e tau momoui ha tautolu 
he motu, 3) Onoonoaga ki mua a Anoiha: Tau paleko kua atagia 
mai i halafualagi ka mau amanaki a tautolu ke fakafelau.

ONOONO HIFO KI NIUE

Laveaki e tau tagata he motu mai he tau mena uka

Tau Tagata he motu

Tau koloa atiaga he motu 
ne falanaki a tautolu ki ai 

Fakatufono ha tautolu  
ne vili he tau tagata  

Tau matutakiaga ha 
tautolu mo e lalolagi lahi

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

Matapatu gahua ka tapiki ki ai e tau 
fakaholoaga  
Ko e alito he fekau, kua hagaao ia ke he tūaga 
haohao mafola he tau tagata he motu. Kua fitā he 
mailoga he tohi Fakatokatokaaga Gahua ha Niue, 
ko e tau tagata he motu ko e uluaki koloa uho a 
ia he motu. Ko e Puipuiaga he mafola he motu, to 
kaufakalataha a tautolu oti i Niue ti ko e tau maaga 
ka fakatapunu e tau gahua ke puipui e tau tagata, 
tau tāoga he motu mo e moui fakamotu. Ko e 
fatuakiloto ha tautolu ke feaki i Niue e tau aga mo e 
tau mahani faka-Niue mai tigahau, feaki e vagahau 
Niue, feaki e tau fakavēaga he moui he tagata Niue, 
mo e tūaga ko e tagata Niue. Manako lahi ke mau 
hifo e tau pulotu tagata Niue i Niue, leveki mo e 
puipui e tau malolō tino mo e moui olaola he puke 
tagata tote maka he motu; mo e fakamalolō ke 
fakamuhu koloa e tau tagata i Niue.

Kitiaaga ke he motu he magaaho nai
Kua tokateao a Niue ke he tau mena loga kua 
paleko mai ke he tūaga haohao mafola he motu, ne 
tupu hake he motu mo e tupu mai i fafo he motu, 
ko e takalo ha tautolu (takatakatī fakamatakutaku) 
ko e kano kau kua kaufakalataha ke puipui e tau 
tagata mai he:
•	 Tau mena kelea ke he tau malolō tino mo e moui 

olaola ha tautolu, kua une atu foki e holo ki 
mua e tau gagao nakai pikitia, tau gagao pikitia, 
tau gagao ka lofia e lalolagi katoa, tau tala 
ekefakakelea he tau fakapuloa faka-initanete, 
tau tauage mai he tau tagata he initanete, 
mo e vale fakamamahi he tau lotokaina, mo e 
loga atu foki e tau agahala ha kua holia e tau 
matafakatufono. 

•	 Tau afā tokaimaka mua atu ke he tau lekua ha ko 
e hikihikiaga he matagi, tuga e tau afā tokaimaka, 
magaaho tō laā, tau afi tolofia, tau peau tolotua, 
mo e hila kape patuliki. Ko e mena fa tō lavea 
e afā tokaimaka ke he motu ha tautolu mo e 
moumou loga e tau koloa fakatagata, tau kaina, 
tau koloa atihakeaga he motu mo e tau kai he 
fonua.

•	 Tūaga haohao mafola ka hagahagakelea e vai 
inu – Kua falanaki lahi a tautolu ke he vai inu 
magalo i lalo fonua mo e vai uha kua fakapuke e 
tau tula vai. To fai lekua e vai inu i lalo he fonua 
ka tafe e puke tahi ke he loloto vai inu mo e falu 
kiva foki.

•	 Tūaga haohao mafola ka hagahagakelea e tau 
mena Kai – Ko e mena nakai talumelie e kelekele 
a Niue ti ka lalafi ki ai e mago he kelekele he tau 
magaaho tō laā, mo e falanaki lahi ke he uha ke 
tō tumau, ti nakai holo mitaki e gahua fonua. Ka 
fai lekua foki e puhala ne utafanoaki e tau koloa 
to lauia foki e tau koloa kua mahuiga ke he tau 
momoui. Ha ne fae gahuahua ki ai ke futi ika ni ke 
kai e magafaoa ke fakatūleva e puke ika he tau 
maaga moana ha Niue mo e tau puhala foki ke 
leveki aki e tau vala moana a Niue.

•	 Tūaga haohao mafola ka hoko mai taha moko po 
ke gagao foou ke lauia e tau akau mo e tau manu 
he motu, tuga e tau lakau fōfō kaina, to lauia foki 
e tau momoui he tau tagata, kaeke kua tupu fetui 
ke he tau fonua mo e tau malolō tino ti pihia foki 
ke he tuaga haohao mafola he tau kai mo e tau 
puhala uku monuina.

•	 Tau agahala mahani kolokolovao mai he lalolagi 
lahi, tuga e fakameā he tupe moua hala galo, 
fakatupeaga he tau matakau fakamatakutaku 
tagata, ti pihia mo e fakatupeaga he tau matakau 
fakafua koloa tau.

Tau Lakaaga ki mua
To gahua auloa ke toko hake e agaga gahua 
kaufakalataha he Fakatufono mo e tau tagata mo e 
fakamanatu ke he tau takitaki ke fakamakamaka ke 
lagaki hake e tūaga he tau momoui he tau tagata 
he motu. Ko e tau fakaholoaga gahua ke hokotia ke 
he tau matakai ia, to aofia e tau mena nai:
•	 Kia fakafoou e tau fakatufono-tohi ke leveki 

puipui e tau malolō tino mo e moui olaola.
•	 Fakamalolō e tau takitakiaga he tau gahua faka-

hikihikiaga he matagi
•	 Fakatokatoka e tau palana gahua he Fakatufono 

mo e tau maaga ke lata mo e tau lekua tupu 
fakaofo.

•	 Toko hake e malolō levekiaga he mafola mai he 
tau kau gahua he tau kala he motu mo e tofia.

•	 Kia toko hakemo e fakamalolō e tau fakaholoaga 
ke taofi e fakameāaga he tau tupe moua hala 
galo/po ke moumou aki e fakatupeaga he tau 
matakau fakamatakutaku tagata (AMF/CFT), 
mo e tau fakatokaaga ma e Fakatupeaga he tau 
gahua he tau matakau fakamatakutaku tagata.

Tau faahi gahua mo e tau koloa he Fakatufono kia mau tumau

 

Matapatu gahua ke tapiki ki ai e tau 
fakaholoaga
Ko e tau faahi gahua ne falanaki ki ai e tau tagata 
he motu mo e tau tagata ahiahi kia mau tumau. Ko 
e malē vakalele a Niue mo e uaafo, kua falanaki 
ki ai e utafanoaga he tau koloa mo e tau tagata, 
kia mau katoatoa tumau. Kua manako lahi foki ke 
mau maopoopo tumau e tau koloa he faahi gahua 
vai inu, faahi gahua hila, faahi gahua moua mo e 
fakafano fekau mo e falu faahi gahua utafano mo 
e fakapuloa fekau;ti pihia foki ke he faahi gahua 
fakaako tama mo e faahi gahua malolō tino. 

To eketaha ke aoga hololoa e tau koloa lalahi ne 
atihake e motu ha ko e tau tupe lalahi kua fakafitā 
mo e tau levekiaga ke gahuahua tumau ke fai 
koloa pihia ma e taha hau mo taha hau. Kua tua mo 
e falanaki ke he tau matakau foaki lagomatai ke 
fakatauō mo e tau manako ha Niue. To foli a tautolu 
ke he kitekiteaga mamao i mua ne tohia he tohi 
Fakatokatokaaga Gahua ha Niue, ne fakamahino 
ke leveki fakalahi e tau koloa lalahi mo e aoga lahi 
he motu ke tumau ke fakaaoga mua atu kaeke kua 
nakai popo vave ha ko e agi matagi. 

To tālaga e fakaholoaga gahua malolō hila ke 
tukuhifo e tupe fakamole ke fakatau e lolo oela mo 
e nakai lauia he tau lekua matagi malolō. To foli 
ke moua e matakai he lalolagi ma e hikihikiaga he 
matagi ne kua fakamooli e Niue, ke lagaki hake ki 
luga e fakaaoga he tau malolō hila ne moua mo e 
talaga he tufugatia.

Kitiaaga ke he motu he magaaho nai 
Ko e uaafo mo e malē vakalele a Niue ko e 
matutakiaga ha tautolu ke he tau motu i fafo, tuga 
e tamai e tau koloa talavai he fale gagao, tamai e 
lolo oela, mo e falu kai ke he motu. Ko e tau koloa 
fakafua nai ne aoga lahi ke he tau momoui to nakai 
maeke kaeke kua fai lekua ke he tau koloa ua nai i 
luga. Falu a koloa lalahi he motu tuga e fale gagao 
to gahuahua ni ka e kia leveki ke mau tumau mo e 
fai pulotu ekegahua ke fakaholo e tau gahua. Ha 
kua kū e tagata gahua he falu magaaho.

Kua lata ke fai fakatokatokaaga ke lata mo e leva 
he moui aoga he tau koloa lalahi ke tote hifo e tupe 
fakamole. Kia fakamalolō e tau puhala hakahaka 
fakamakutu ke he tau koloa lalahi foou, to taute 
e fifiliaga, tuga e muitua ke he tau fakatufono ke 
he fakatauaga he koloa ne putoia e tūaga haohao 
mafolai mo e lahi e falanakiaga ke he pisinisi ka 
moua mai ai. 

Tau lakaaga ki mua
Ko e tau lakaaga ki mua to fakatūmua e tau 
matagahua lalahi ke fakalaulahi kaeke kua iloa 
tonu e mitaki mo e moui loa he koloa ke lata mo e 
fakalaulahiaga, mo e to leveki fakalahi ki ai pihia 
foki mo e tau koloa lalahi he fakatufono ainei, he 
tau pulotu ekegahua kua fai tohi fakaako ke leveki. 

Tau Tagata he motu

Tau koloa atiaga he motu 
ne falanaki a tautolu ki ai 

Fakatufono ha tautolu  
ne vili he tau tagata  

Tau matutakiaga ha 
tautolu mo e lalolagi lahi

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

ONOONO ATU KI FAFO I NIUE

Ha kua holo ki mua e matutakiaga ha tautolu mo e laolalgi lahi, 
kia fakamalolō a tautolu ke eke e tau hikiaga ia ke leveki puipui 
foki a tautolu he motu.  

Mauokafua e tau fifiliaga he Fakatufono ma e levekiaga he mafola

Matapatu gahua ka tapiki  
ki ai e tau fakaholoaga
Ko e tau fifiliaga he fakatufono ne puipui e 
puletonu tū tokotaha ha Niue, kia fakatauō mo e 
maamaaga he tau puhala gahua, mo e fakafitā e 
tau gahua ma e tau tagata oti i Niue.  
To fakamakamaka ke:
•	 Eke e tau fifiliaga oti ke puipui e puletonu tū 

tokotaha ha Niue mai he tau fia pule he falu motu 
po ke matakau mai fafo

•	 Kau fakalataha ke he tau fifiliaga ma e tau tagata 
ha Niue, muaatu ke he tau mena ke monuina ai 
a Niue ka e vetevete fakamakutu e tau fifiliaga 
neke fai mena galo ke moumou e haohao mafola 
ha Niue 

•	 Fakamalolō e tau takitakiaga ke lata mo e tau 
fifiliaga ma e mafola a Niue mo e tau fifiliaga oti 
ma e puipuiaga he mafola to fakailoa ke he tau 
tagata mo e tau kakano kua lata.

•	 Ko e tau iloaaga mo e tau potaaga numela to 
leveki fakalahi ki ai.

Kitiaaga ke he motu he magaaho nai
Ko e tau Ikipule mo e tau ekegahua he kau gahua 
he fakatufono kua lago kia lautolu. Ke taute e tau 
fifiliaga he tau aho oti. Kia fakamakamaka a tautolu 
ke fakamakutu e tau iloaaga ke maeke ia lautolu ke 
maama e alito he fekau to taute e tau fifiliaga, Ko e 
tau puhala ke hakahaka fakamakutu e tau iloaaga, 
kua mitaki lahi ke lagaki hake e lotomatala ke he 
tau mena pehenā ke kitia e tau mena ka tutupu po 
ke fakatupetupe ke he mafola a Niue ha ko e tau 
fifiliaga. 

Tau lakaaga ki mua
Ko e tau komiti gahua he fakatufono ne gahuahua 
mo e tau gahua lalahi mo e talaga he tau pulega 
ma e tau gahua lalahi ia, to fakakoloa mo e fakaako 
ke vetevete fakamakutu e tūaga haohao mafola he 
motu, mo e tau poakiaga, ke kautū e tau ekegahua 
mo e tau iloaaga.

Matapa ChasmTau Tagata he motu

Tau koloa atiaga he motu 
ne falanaki a tautolu ki ai 

Fakatufono ha tautolu  
ne vili he tau tagata  

Tau matutakiaga ha 
tautolu mo e lalolagi lahi

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

Fakafetuiaga mauokafua mo e tau matakau he lalolagi

Matapatu gahua ka tapiki ki ai e tau 
fakaholoaga
Ko e tokanoaga he motu ko Niue ke he lalolagi lahi, 
kua maeke ai a Niue ke ukufakina ke he tau mena 
ke monuina ai e motu. Ka e ko e tau fakafetuiaga 
ia to nakai eke mo fakapouligia e pule tonuhia he 
tagata Niue. To amanaki foki a Niue ke fakatautonu 
po ke muitua ke he tau fakatokaaga ha ko e tau 
matutakiaga ia mo e tau matakau mai i fafo.

Ko e kitiaaga ke he tūaga he motu ainei
Haia kua talahau he tohi Fakatokatokaaga Gahua 
ha Niue, kua hula mo e olioli, mo e to pihia ni he tau 
magaaho ne toe mai mua, ha ko e tau fakafetuiaga 
mo e tau motu i fafo, mua atu e fakafetuiaaga mo 
Niu Silani, ha kua foaki e Pule Fakamotu kia Niue ka 
e tumau e Fakafetuiaga mo Niu Silani; pihia foki mo 
e tau motu tata mai he Pasifika, mo e falu matakau 
lagomatai. To fakatumau ke fakaleo e tau manatu 
he tau fonoaga he Pasifika ti pihia foki mo e tau 
fonoaga he lalolagi. To fakaholo ki mua e tauteaga 
ke fakamooli e tau fakafetuiaga faka-fakatufono 
mo e tau kautū ti pihia foki mo e tau matakau 
lagomatai he lalolagi.

Ko e tau kautū he lalolagi he magaaho nai kua kitia 
e fakavehāaga he tau pule ke he falu fifiliaga he 
lalaolagi ti kua fakapolitika e tau fakafetuiaga mo 
mena ke feveheveheaki e vahaloto he falu kautū 
he Pasifika. Ko e mena mitaki e taute fakafetuiaga 
mo e falu a kautū, ka e mua atu e mitaki kaeke kua 
fakamooli e agaga he fia lagomatai ti kitia maali 
pihia mai he tokologa. Kua mitaki lahi ni ke lautatai 
e tau maamaaga ke he tau fakafetuiaga mo e nakai 
tauhele e tūaga puletonu tū tokotaha a Niue.

Tau lakaaga ki mua
To fakatumau ke gahua kaufakalataha mo Niu 
Silani ha ko e ha tautolu a tūaga fakatagata, ko 
e tagata Niu Silani mo e fakafetuiaga pauaki kua 
fakavē ke he tau mena kua talia ki ai he fakatufono-
tohi Fakavē mo e tau falanakiaga. To ukufakina 
ke fefakatonutonuaki ke he tau mena faka-leveki 
mo e puipui mafola a Niue. To fakamakamaka ke 
fakailoa foki ke he tau motu oti e tau mena ne 
tūmua ke he tau fatuakiloto he tau tagata Niue he 
tau fonoaga he tau atu motu mo e lalolagi. To eke 
foki e fakafetuiaga a Niue mo Niu Silani mo mena 
ke ponataki aki e fegahuaaki mo e fefakalilifuaki he 
tau magaaho oti.

Tau Tagata he motu

Tau koloa atiaga he motu 
ne falanaki a tautolu ki ai 

Fakatufono ha tautolu  
ne vili he tau tagata  

Tau matutakiaga ha 
tautolu mo e lalolagi lahi

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

ONOONOAGA KI MUA

Mau Amaamanaki ke fakafelau mo e tau paleko a anoiha

Ko e levekiaga he mafola a Niue, nakai ni ma e 
magaaho nai, ka e lata foki ma anoiha. To eketaha 
a tautolu ke mau amanaki ke fakafelau mo e tau 
paleko kua gutugutu mai, ha kua mafiti lahi mo e 
vakavaka fakahaga.

Ko e tau tekenolo ne fa e fakalaulahi ke tuga e tau 
lotomatala ne talaga he tau masini tekenolo mo e 
falu tekenolo foki ne fa e puna hake fakatekiteki 
ko e tau mena mitaki ka e kua kitia lahi fakahaga 
e tau kelea he magaaho nai. Tuga a nai, ko e kave 
keipolo Manatua ne fakalaulahi e hala laupapa 
ne fakapuloa e tau fekau faka- initanete, kua 
fakaatāina foki e puhala ke taute e tau mena 
kolokolovao he initanete ti pihia mo lautolu ne 
mahani vale pule lahi ke he falu ne fakaaoga e 
initanete. Ko e tau mena ia ke fakatauhele e tau 
momoui ha tautolu, tau gahua kua aoga lahi mo 
e tau puhala moua tupe. Kua lata ni a tautolu ke 
mataala tumau ke he tau iloaaga mo e tau tekenolo 
foou po ke to totonu nakai ke lata mo e haohao 
mafola he tau tagata he motu ti pihia ke he kautū 
katoa ha tautolu.

Pete e fakaohooho a tautolu ke he tau tagata 
fenoga evaeva mo lautolu ka omai ke nonofo mau 
i Niue, to fakatau nonofo a tautolu mo e fai tupe 
foki ka moua e Niue; to maeke a Niue ke atihake e 
tau gahua ke fakahagahaga mitaki a tautolu mo e 
motu, aofia ai e hikihikiaga he matagi, faahi malolō 
tino, puipui mo e leveki he tau mena momoui, tau 
agahala kaeke ke holia e tau matafakatufono (aofia 
ai e tau agahala mai he falu motu). Nakai noa mo e 
unehake e fakaaoga he tau koloa lalahi he motu, ti 
pihia foki ke he tau gahua ka lago ki luga he tama 
puke tagata tote maka ha Niue.

To tokamata e tautolu e tau paleko ha ne gutugutu 
mai i halafualagi mo e mau amanaki ke he tau 
paleko he tau aho i mua. To eke pihia ke he puhala 
feutaaki he tau iloaaga mo e falu kautū, mo e 
fetutalaaki, fakailoa foki he tau mena ne fa e puna 
hake mo e moumou fakahaga e mafola he motu. To 
fakaako fakamahani tumau ke fakafelau mo e tau 
paleko loga, aofia ai foki mo e tau magaaho ka tupu 
e tau lekua tupu fakaofo.

Talava Arches

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

Tamakautoga

Fakatokatokaaga he tau 
fakaholoaga gahua

Kaufakalataha – ko e fakavēaga he 
moui ainei mo e a anoiha.

Ko e fakatokatokaaga ka fakaholo aki e tau gahua 
ha tautolu to fakakite e puhala ka taute aki. To nakai 
maeke ke taute oti e tau gahua he taha e magaaho, 
ka e taute fakatekiteki ke fakafelau mo e tau koloa 
ka moua mo e hako he magaaho ka taute e gahua.

Ko e tau fakatokatokaaga ke fakaholo aki e tau 
gahua ne fakanofonofo e tau levekiaga puipui kua 
fakatoka ma e puipuiaga mafola he motu.
1.	 Ko e tau gahua ka taute he magaaho nai (2025)
2.	 Tau gahua kua amanaki ke taute he tau tau (2026)

3.	 Ko e tau matagahua ka fakatumua he tau 
magaaho fakahikuhiku he Fakatokatokaaga 
Gahua nai, ke fakatauō mo e tohi 
Fakatokatokaaga Gahua ha Niue kaeke kua fai 
hikiaga ka liu kitekite ki ai. (2027 – 2029)

Pete he maeke a Niue ke taute falu a gahua, kua fitā 
e mailoga, to nakai maeke a tautolu ke totoko atu 
ke he tau paleko hoko tautolu ni. Loga e matagahua 
ka tua ke lagomatai mai he falu motu mo e tau 
matakau ne tutaki atu a Niue kia ai.  

Ko e Tohi Fakatokatoka 
Gahua ha Niue

Pou Malolō 1 
Tau puhala moua tupe mo e 
tau gahua ati hake monuina

Pou Malolō 2 
Tau puhala gahua  
ke iloa mo e maama

Pou Malolō 3 
Faahi talaga mo  
e leveki koloa

Pou Malolō 4 
Tau puhala fakahagahaga 
mitaki he moui he tagata

Pou Malolō 5 
Faahi takatakaimotu mo e 
hikihikiaga he matagi

Pou Malolō 6 
Tāoga Niue

Pou Malolō 7 
Tau matakau i fafo he 
fakatufono mo e tau 
kautaha pisinisi

Tau Tagata he motu

Tau koloa atiaga he motu 
ne falanaki a tautolu ki ai 

Fakatufono ha tautolu  
ne vili he tau tagata  

Tau matutakiaga ha 
tautolu mo e lalolagi lahi

Ko e Fakaholoaga Gahua ma e 
Fakatokatokaaga ma e Puipuiaga 
he Mafola ha Niue 

Key 

Tau Maaga

Maamaaga he Gahua

Tau Faahi Gahua ke falanaki

Matutakiaga ke he lalolagi lahi

Tau Paleko i mua

TAUTE MOGONAI (2025)

Tau Gahua ka taute Gahua

Mau tauteute 
ke taute e tau 
fifiliaga tonu ma 
e puipuiaga he 
mafola he motu…

Tānaki e tau vahega gahua he kau gahua he fakatufono kua tūtonu ke taute e tau fifiliaga ma 
e puipuiaga he mafola ti fakapuke fakaave e tau pu gahua ia kaeke kua nakaila fai.

 

Fakatumau ke gahua kaufakalataha mo Niu Silani ke lata mo e levekiaga puipui mafola, mo e 
feutaaki e tau iloaaga he tau mena faka-pehenā mo e tau mena fakatupetupe.

 

Kia fakamalolō e Komiti Gahua he tau Pulega Matagahua lalahi ke lotomatala ke vetevete e 
tau mena ka tupu ke he puipuiaga mafola ha ko e tau pulega gahua lalahi ia.

  

Kia toko hake e Komiti Gahua ma e Tūaga Haohao Mafola ae Niue mo e haana Komiti Tote 
ne higoa ko e Komiti he tau Ekegahua ma e Moumouaga he tau Puhala Fakameā he tau tupe 
moua hala galo, ti pihia foki ma e tau puhala gahua.

- Mua atu ke he tau 
fifiliaga ma e tau 
gahua lalahi he 
atiaga he motu -

Kia fakafoou tumau e Palana ma e tau Gahua lalahi he atiaga he motu 2023 -2033 ti foaki age 
ke he tau matakau lagomatai ke iloa e tau mena ne tūmua kia Niue ne aofia ai e fakatupeaga. 

 

Kia tānaki fakalahi e levekiaga ma e mafola he malolō hila (aofia ai e tau matagahua malolō 
hila mai he tufugatia) ti fakamakai ke foli ke he matakai ne kua mavehe a Niue ki ai.

 

Tānaki ti fakagahua e Palana ma e Levekiaga he tau Koloa lalahi ke fakaholo ki mua e leva he 
fakaaoga ha ko e tau tupe ne fakamole.

Kia eketaha ke fakagahua e tau fakatokatokaaga kua fifili ke lata mo e fakatauaga he tau 
koloa lalahi ke fakatauō mo e tau tupe moua mo e leveki atu foki ke he tau koloa ia.

Kia fifili e tau koloa lalahi kua lata ke moua, ti gahua mo Niu Silani mo e falu matakau 
lagomatai ke talaga e palana gahua ke fakatolomaki ki mua e tau mena kua lata ke taute 
fakamua.

 

…ke fai totouaga a 
tautolu he lalolagi 
nai.

Ha ko e Fakatokatokaaga Gahua ma e tau Atu Motu Lanu Moana 2050, kia gahua fakalataha 
mo e tau tutaki he Matakau he tau Takitaki he tau motu Pasifika ke iloa he tau matakau 
lagomatai e tau gahua lalahi kua tumua ke he atu Pasifika.

Kia feutaaki e tau iloaaga ke he tau matagahua levekiaga he mafola he atu Pasifika, tuga e 
tau motu ne fetataiaki e tau maamaaga, tau motu ne tutaki atu ke he Matakau he Tau Takitaki 
he tau motu Pasifika mo e falu matakau fakatufono, mo e falu matakau fakatufono foki he 
lalolagi, mo e fakatū e potaaga he tau matagahua puipuiaga mafola ke lagomatai aki e tau 
fifiliaga ha tautolu.

Kia kaufakalataha mo e tau motu ne tutaki ke he Matakau he tau Takitaki he tau motu Pasifika 
mo e falu matakau lagomatai ke fakailoa fakalaulahi ke he tau atu motu mo e lalolagi e tau 
matagahua kua mua atu e aoga ki Niue mo e tau mena ne fakatupetupe kia ia.

Kia fakatumau ke gahua mo Niu Silani mo e falu motu foki ke moua e tau koloa ke lata mo e 
tau tagata ka mole atu e tau lekua tupu fakaofo.

 

TAUTE FAKAHAGA (2026)

Tau Gahua ka taute Gahua

Kia eketaha 
ke taute e tau 
fifiliaga ma e tau 
gahua puipuiaga 
mafola kua 
tonu ma anoiha 
ha ko e tau 
fakatokatokaaga 
gahua, tau 
matafakatufono 
mo e talaga 
fakatufono….

Kia fakafoou e tau matafakatufono ke maeke ke puipui a Niue mai he tau mena uka ainei mo e 
a anoiha.

Kia fakatū mo e fakakite e tau puhala paletua ma e tau gahua lalahi kua mua atu e aoga aofia 
ai e malolō hila, faahi vai inu, faahi moua mo e fakafano fekau, pihia foki mo e faahi ne leveki 
atu ke he tau otaota, faahi gahua he tau vakatoga mo e faahi gahua he tau vakalele.

Kia fakamalolō e faahi Puipuiaga he Mafola ha Niue ke muitua ke he palana gahua mo e 
fakaako fakalahi e tau ekegahua ke he tau gahua kua lata.

Kia leveki e vala moana moua monuina a Niue (EEZ), ke omoi atu ke he levekiaga he moana 
puke lahi, fakauka ke he tau puhala moui hololoa ke gahua auloa mo e tau matakau tuga e 
Niue Ocean Wide Trust.

Kia fakaako fakalahi ke he tau tekenolo uta fekau, aofia ai e levekiaga ke he tau mena tutupu 
mo e fakaakoaga ke he tau mena ka liga tutupu.

 

Kotofa taha pū gahua ke fefakatonutonuaki e tau mena he Hikihikiaga he Matagi mo e 
fakamalolō e takitakiaga he faahi ia.

 

Kia fakafoou tumau mo e fakagahua e tau palana gahua he tau lekua tupu fakaofo he tau 
maaga, tau levekiaga mo e fakafelau atu ke he tau fakatokatokaaga mo e tau gahua.

 

Kia fakamalolō e tau gahua puipui he tau kala he motu ke aofia ai e tivi fakatagata he tau 
vakatoga ti pihia foki mo e hulu he tau koloa oti he malē vakalele.

… Fakaako he tau 
ekegahua …

Lagaki hake e tau fakakoaga ma e tau Ikipule, Tau hukui he Fono Ekepule, mo e tau ekegahua 
he kau gahua he Fakatufono ke maama e tau puhala gahua he fakatufono mo e levekiaga ke 
he puipuiaga he mafola mo e ha mena fakatupetupe.

Fakatumau ke omoi e tau fakaakoaga ma e matakau fakapuloa ke fakailoa e tau mena faka-
puipuiaga he mafola mo e tau fifiiaga mo e nakai fai fakauaua.

Kia fakatū e taha matakau gahua ne pulotu mo e makaka ke he tau faahi gahua oti ke taute e 
tau gahua kua aoga lahi mo e lagomatai e ha mena ka malona.

… Gahua 
kaufakalataha mo e 
tau maaga

Fakatolomaki ki mua e malolō he tau ekegahua mo e fakakoloa e tau faahi gahua ne 
fakagahua e tau matafakatufono ke maeke ia lautolu ke kitia e tau mena hagahagakelea ke 
haofia e motu ti mau amanaki ke totoko atu ki ai.

 

Fakatolomaki ki mua e tau puhala ke fakakite, fakamaama mo e fefakatonutonuaki e 
Fakatufono mo e tau maaga ke he tau mena faka-puipuiaga he mafola he motu.

 

Fakatolomaki ki mua e malolō he faahi gahua malolō tino mo e haana kau gahua mo e 
fakakoloa ke kitia mo e tului e ha mena kua fai tuahā ki ai, aofia ai e tau fakatokatokaaga 
gahua ne talaga mai he tau kumikumiaga mo e tau mena iloa ti pihia ke fakaohooho e tau 
puhala leveki he tau malolō tino.

TAUTE HE TAHA MAGAAHO I MUA (KAMATA HE TAU 2027)

Fakakite manatu 
ke he hokotaki he 
mole e matagahua 
liu Kitekite ke he 
NNSP

To moua he tau 2026 ka mole atu e matagahua Liu Kitekite ke he tohi Fakatokatokaaga 
Gahua ha Niue.

Tau gahua he Fakatufono: Fuafuaaga kua  
folia e tau matakai he Tau Fakamua (2025) 

DO NOW (2025)

Ko e tau gahua ne taute Ko e heigoa ne manako ki ai: Hohoko fēfē ki ai Ko hai ka fefakatonutonuaki e tau gahua

Mau amaamanaki ke taute 
e tau fifiliaga ke lata mo 
e puipuiaga he mafola he 
motu…

Kotofa e taha ekegahua he matapatu kau gahua he Fakatufono ke maeke ke taute e tau 
fifiliaga kua tonu ma e puipuiaga he mafola he motu.

 •	 Talaga e fakatokatokaaga ma e matakau gahua ne aofia e tau gahua ma e puipuiaga 
he mafola he motu.

•	 Kia lalafi ke he tau tohi gahua he kotofaaga e fakamatalaaga hagaao ke he tau mena 
faka-puipuiaga he mafola he motu.

Kau Pule Gahua ha Niue/ Ofisa he Tohi 
Kupu he Fakatufono

Fakatumau ke gahua fakalataha mo e fakatufono a Niu Silani hagaao ke he tau mena 
faka- puipuiaga he mafola a Niue, aofia ai e feutafanoaki he tau iloaaga ke he tūaga 
haohao mafola he motu.

 •	 	Fakaholo ki mua e tau puhala ne feutaaki e tau iloaaga mo e Fakatufono Niu Silani 
mo e tau matakau he tau motu tata mai ti pihia mo e tau matakau he lalolagi ne leoleo 
atu ke he tau matafakatufono. Kia fakahoko taha fono lagataha he tau, mo e tau 
matakau ha Niu Silani ne gahua ma e puipuiaga he mafola.

Ofisa he Tohi Kupu he Fakatufono 
(Komiti Gahua ma e Puipuiaga he 
Mafola ha Niue)

Fakatolomaki ki mua e lotomatala he Matakau Gahua he tau Pulega Matagahua Lalahi he 
Fakatufono ke hakahaka po ke fefē e tūaga pulega gahua lalahi mo e puipuiaga haohao 
mafola he motu.

  •	 Kia huhui fakafoou e tau pepa pulega gahua lalahi (aofia ai kaeke kua lata, tohiaaga, 
hagaaoaga he gahua, mo e fakatokaaga he gahua) ke lalafi ki ai e tau mena ke lata 
mo e puipuiaga mafola he motu mo e magaaho ka hakahaka fakamakutu.

Ofisa he Tohi Kupu he Fakatufono

Kia toko hake mo e fakamalolō e Komiti Gahua ma e Tūaga Haohao Mafola he Motu ti 
pihia mo e Komiti Tote haana, ko e Komiti Tote he tau Ekegahua ma e moumouaga he tau 
puhala fakameā tupe moua hala galo.

•	 Tānaki e taha fakamauaga he tau mena kua lata ke mailoga he Komiti Gahua ma 
e Puipuiaga he Mafola mo e Matakau Gahua he Tau Pulega Matagahua Lalahi he 
Fakatufono ke lata mo e tau fifiliaga.

•	 Kia atihake e Fakaholoaga ha Niue ma e Moumouaga he tau Puhala Fakameā he 
tau tupe moua hala galo/ti pihia ke he fakahūaga he tau tupe ma e tau feua he tau 
matakau fakamatakutaku tagata, ti pihia mo e tau matafakatufono, tau fakaholoaga 
mo e tau puhala gahua.

Ofisa he Tohi Kupu he Fakatufono

- Muaatu ke he tau fifiliaga 
ma e tau gahua lalahi he 
motu -

Kia huhui fakafoou tumau e Palana gahua ha Niue ma e fakatupeaga he tau gahua lalahi 
2023 – 2033 ti fakafano ke he tau matakau lagomatai ke maama e lautolu e tau mena ne 
faka tumua e Niue, aofia ai e fili manatu ke he fakatupeaga he matagahua lahi ia. 

 •	 Fakagahua e palana gahua auloa mo e tau faahi gahua papiliki mo e tau faahi gahua 
ne leveki ke he tau koloa lalahi.

Potaaga he tau Faahi Gahua Talaga mo 
e Leveki he Tau Koloa Lalahi mo e Ofisa 
he Tohi Kupu he Fakatufono

Fakaholo ki mua e tūaga he malolō hila ke moua e mafola tumau (aofia ai e malolō hila mai 
he tufugatia mo e tau koloa kua lata) ti eketaha ke hokotia ke he Matakai he lalolagi ma e 
hikihikiaga he matagi, kua fakamooli ki ai a Niue.

 

Ati hake mo e fakagahua e Palana ma e Levekiaga he tau Koloa Lalahi he Fakatufono ke 
fakaloa e moui gahuahua he koloa ia he fakatufono, ke aoga lahi e tupe ne fakamole ke 
fakatau aki.

Fifili e tau koloa lalahi ne aoga lahi ma e atiahakeaga he motu, ti gahua mo Niu Silani ke 
talaga e palana gahua ke fakagahua aki e tau gahua lalahi kua fifili.

 

Kia fakamakamaka ke muitua ke he fakatokaaga ke fakatau e tau koloa, ti mailoga e aoga 
he atihake he tau koloa ke fakaaoga fakamitaki e tau tupe Mo e maeke foki ke leveki.

…ke fai totouaga a tautolu 
he lalolagi.

Ke lata mo e Fakatokatokaaga Gahua 2050 he tau atu motu Lanu Moana , kia 
kaufakalataha mo e tau motu ne tutaki ke he Matakau he tau Takitaki he tau motu 
Pasifika ke mailoga he tau matakau lagomatai e tau matagahua lalahi kua fakatūmua he 
tau motu he Pasifika.

•	 	Kia mailoga he motu e tau mena ma e puipuiaga he mafola he tau motu tata mai mo e 
lalolagi katoa , tuga e Maveheaga i Boe, FATF mo APG, Matakau Fono he Lalolagi ma 
e feutaaki he tau iloaaga hagaao ke he tau tupe tukuhau (Global Forum).

Faahi Gahua ma e Tau Fekau ki Fafo

Kia feutaaki e tau iloaaga puipui mafola he motu mo e tau matakau lagomatai, aofia ai 
e tau motu ne fakatauō tatai e tau logonaaga, tau motu ne tutaki ke he Matakau he tau 
Takitaki he tau motu Pasifika, mo e tau matakau ne tutaki ki ai, mo e tau matakau he 
lalaolagi kua tutonu.

•	 Kia fakailoa e tau fakatokatokaaga ma e puipuiaga he mafola a Niue he tau fonoaga 
he tau motu he atu Pasifika pihia foki mo e tau motu he lalolagi.

•	 Kia atihake e tau puhala felagomataiaki mo e taha matakau po ke taha motu ti pihia 
foki e fakafetuiaga mo e tau matakau auloa.

Faahi Gahua ma e Tau Fekau ki Fafo mo 
e Ofisa he Tohi Kupu he Fakatufono

Kia kaufakalataha mo e tau motu ne tutaki ke he Matakau he tau Takitaki he tau motu 
Pasifika mo e tau matakau lagomatai ne ke tuogo fakalahi ke he tau motu tata mai mo e 
tau motu he lalolagi, e tau mena kua tūmua kia Niue pihia foki mo e tau mena mena ne 
tupetupe ai.

•	 Kia fakagahuahua e tohi Fakatokatokaaga Gahua ma e Tūaga Haohao Mafola ha Niue 
ti fakailoa pihia ke he tau motu tata mai mo e tau motu he lalolagi.

Faahi Gahua ma e Tau Fekau ki Fafo

Kia tumau ke kaufakalataha mo Niu Silani mo e falu matakau lagomatai ke lata mo e tau 
koloa foaki lagomatai he mole atu e tau lekua tupu fakaofo.

 Ofisa he Faahi Gahua ma e tau Lekua 
Tupu Fakaofo

